
З КАГОРТЫ ІНТЭРНАЦЫЯНАЛІСТАЎ 

 

 
Палкоўнік Маціеўскі Сямён Іванавіч праходзіў службу ў Рэспубліцы Афганістан з 

кастрычніка 1981 г. па кастрычнік 1983 г. саветнікам камандзіра горна-пяхотнага палка 

афганскай арміі. 

У маі–чэрвені 1983 года з распрапагандзіраваных груп душманаў, перайшоўшых на бок 

народнай улады, на базе горна-пяхотнага палка, быў сфарміраваны ахоўны дарожны батальён. 

Навучаннем салдат новага батальёна разам з іншымі камандзірамі займаўся і саветнік Маціеўскі С. 

І. Па заканчэнні навучання ўзнікла неабходнасць праверыць батальён у дзеянні. 

Па асабістаму распараджэнню вышэйшага камандавання з Кабула Маціеўскаму С. І. было 

даручана распрацаваць план аперацыі па захопу душманскага камітэта, які непакоіў ахову 

аэрадрома, што знаходзіўся ў пяцідзесяці кіламетрах ад г. Герат, а таксама пастам і заставам, якія 

ахоўвалі дарогу ў Герат. Хутка дэтальна план аперацыі быў распрацаваны. Па плану аперацыя 

павінна была праводзіцца сіламі толькі што сфарміраванага батальёна і аднаго з батальёнаў 

горна-пяхотнага палка. Маціеўскаму С. І. даручалася непасрэднае кіраўніцтва аперацыяй. 

З надыходам цемры падраздзяленні пачалі начны марш і да світанку блакіравалі добра 

ўмацаваны кішлак, дзе абаснаваўся душманскі камітэт. Раніцай падраздзяленні афганскай арміі 

атакавалі кішлак і імкліва ўварваліся ў яго, захапіўшы пры гэтым душманскі калектыў у поўным 

саставе, у колькасці 28-мі душманаў і главара. Аперацыя была праведзена без страт і ўзняла веру 

афганскіх салдат у свае сілы і магчымасці. Будучы саветнікам камандзіра горна-пяхотнага палка 

афганскай арміі Маціеўскі С. І. удзельнічаў у многіх баявых аперацыях, перадаючы афганскім 

камандзірам вопыт кіраўніцтва падраздзяленнымі ў розных відах бою. За мужнасць і ўмелыя 

дзеянні пры правядзенні баявых аперацый палкоўнік Маціеўскі С. І. быў узнагароджаны баявым 

ордэнам Чырвонай Зоркі і афганскім ордэнам Чырвонай Зоркі. 

У цяперашні час Маціеўскі С. І. працуе на прадпрыемстве начальнікам аховы. Ён актыўна 

ўдзельнічае ў грамадскім жыцці. Ветэраны афганскай вайны абралі яго намеснікам старшыні 

савета гарадской арганізацыі ветэранаў вайны ў Афганістане. 

У 1999 годзе выбаршчыкі аказалі Маціеўскаму Сямёну Іванавічу высокі давер, абраўшы яго 

дэпутатам Полацкага гарадскога Савета народных дэпутатаў. 


